Localizacion dunha necropole mixta (inhumacion,
cremacion) no casco antigo de Rianxo.

RESUMO

Preséntanse os resultados dunha intervencion ar-
queoloxica no casco urbano de Rianxo (A Corufia),
onde se localizou unha parcela con sete fases de
ocupacion. O xacemento correspondese cunha ne-
cropole mixta de incineracion/creacion e inhuma-
cién. A alta concentracion de enterramentos nun
espazo tan reducido acompafado dos restos dunha
estrutura arquitectdnica fai sospeitar da existencia
dun antigo mausoleo ou similar.

ABSTRACT

We present the results of an archaeological
excavation in the town of Rianxo (A Corufia),
where a plot was located seven phases of oc-
cupation. The site corresponds to a mixedce-
metery of cremation, cremation and burial. The
high concentration of burial in a small spa-
ce together with the remains of an architectural
structure to suspect the existence of an ancient-
mausoleum or similar.

ANTECEDENTES HISTORICOS

E ARQUEOLOXICOS

As testemufias historicas do termo municipal de
Rianxo podemos fixalas coa presenza de varias
estelas funerarias, todas elas fora do casco ur-
bano de Rianxo. Localizouse unha en Arafio en
1907 no lugar de Noiados datada no século Il
d.C, que se atopa no Museo de Pontevedra e
onde aparece representado o nome de Corialis.
Outra preto da igrexa parroquial de San Salva-
dor de Taragoria depositada no Centro Arqueo-
I6xico do Barbanza datada entre os séculos 111
e IV. Asemade, tamén foron recuperados restos
de cultura material de adscricion romana como
as anforas do rio Ulla, entre outras. Mais dis-
cutible, pero resefiable igualmente, é a existen-
cia dalgunhas referencias a unha posible via
romana, en concreto sinalase a posibilidade de
que sexa a per loca maritima que atravesaria o
termo municipal dende a Vacariza (rio Ulla) di-
rixiriase ao lugar da Marquesa na parroquia de
Asados, e dende ali a Té e Cartomil (Taragofia)
pero estas referencias carecen polo momento
de datos arqueoldxicos que permitan contrastar
estas hipdteses.

En referencia ao casco urbano de Rianxo, as
primeiras referencias historicas do asentamen-
to actual de Rianxo vefien da man do Almi-
rante Paio Gdmez Charifio que recibe en feudo
a xurisdicién de Rianxo, converténdose no
primeiro sefior de Rianxo de mans do propio
arcebispo de Compostela. Naceu arredor de
1225 en Pontevedra e fina en 1295 en Cidade
Rodrigo, como consecuencia dunha traizén.
Alguns investigadores consideran que o pri-
meiro solar onde se asentou o Sefior de Ri-

Fig.1. A Corufia - Rianxo.

anxo foi o Pazo Martelo; nembargantes, o que
se pode asegurar e que 0 Pazo de Martelo era
unha pequena torre dos Soutomaior situada no
centro da vila, e que estivo en pé a principios
do século XVII, pasando por distintos episo-
dios histdricos e arquitectonicos que daran o
resultado final que hoxe se cofiece.

Outro dos elementos do que se ten constancia
documental é a igrexa parroquial de Sta Com-
ba de Rianxo. Presenta un trazado gotico! con
reminiscencias romanicas, 0 que determina
segundo os estudos aos que tivemos acceso
e que se presentan na bibliografia, debeu de
construirse entre os séculos XlIII e XIV. Na-
mentres que non serd ata o seculo seguinte
cando existe documentacion historica ao res-
peto a raiz dunhas reformas acaecidas no edi-
ficio, polo tanto, anterior a esta data. Hipotese
gue se sostén si temos en conta que o rexurdi-
mento urbano sucede a partires do s. XII no
litoral atlantico. O templo sufre numerosas
reformas, asi por exemplo a sancristia no sé-
culo XVI sendo crego D. Juan Seco. A torre-
campanario de estilo barroco € obra do aparel-
lador Miguel Barreiro e comezouse a construir
no ano 1737.

Nas inmediacions da igrexa parroquial esta a
Casa-Pazo dos Cambeiros, que posiblemente
foi fundada en 1657-59, e que hoxe se atopa
en proceso de reforma.

A trama urbana de Rianxo pivota sobre dous
elementos: a igrexa e o borde litoral. Fronte

1 COMOXO, X.; SANTOS, X. (1997): <<A heréldica nas terras
de Rianxo: braséns e linaxes>>, ed. Deputacion da Corufia.

Fig.1. Rianxo - Sta. Comba

& igrexa &brese unha gran area ou praza pu-
blica rodeada dalgtns dos inmobles de maior
avoengo, zona na que recentemente se rexis-
trou unha ocupacion antiga; conforme nos
afastamos das inmediaciéns da igrexa cara 0
oeste, as vivendas redlcense en tamafo. Cara
0 norte da Igrexa, a trama urbana argéllase en
base a tres ruas principais, rta de Abaixo, do
Medio e de Arriba. Nestas ruas as casas ca-
racterizanse a modo xeral por ter fachadas de
reducidas dimensidns, mentres que a fondura
da vivenda soe ser maior para gafiar habitabi-
lidade. Dende un punto de vista do urbanismo
podemos dicir que presenta unhas peculiari-
dades moi semellantes 6 urbanismo medieval,
caracterizado pola ausencia de planificacién
edilicia, con tendencia a irregularidade nos
alineamentos e nas construcions, determi-
nado en gran medida pola concentracion das
poboacions con escasas directrices, se nun pa-
tron organizativo claro, cunha importante falla
de accion reguladora, cunha predominancia
dun casario bastante precario, con vivendas
sinxelas de planta baixa e primeiro andar, de
reducidas dimensions e pouco iluminadas,
construidas con materiais pobres como a ma-
deira e a cachoteria.

Nos ultimos anos sucedéronse un conxunto de
intervencidns arqueoldxicas no casco antigo de
Rianxo, das cales, polo menos unha delas, exe-
cutada na riia de Arriba, concretamente no in-
moble num. 23 (CD 102 A 2008/739-0), a pesar
de que non se identificaron ocupacions antigas,
posiblemente desmanteladas por actuaciéns
construtivas posteriores, identificouse un exi-
guo conxunto de materiais que testemufian na

Fig. 3 Localizacion da intervencion
arqueoldxica

zona certa actividade arredor de finais do Me-
dievo, como o pon de relevo a presenza de cera-
micas aragonesas de cronoloxia baixo medieval
procedentes dos alfares de Manieses ou Paterna
(s. XIV-XV), asi como, ceramica comin rexio-
nal de pastas grises e restos dunha anforeta.

A INTERVENCION ARQUEOLOXICA
NOS INMOBLES NUM. 9 E 10 DA PRA-
ZA DE RAFAEL DIESTE

A intervencion arqueoloxica lévase a cabo tralo
dictame da Comision Territorial do Patrimonio
Historico Galego da Corufia, dado que nas inme-
diacions do inmoble obxecto da rehabilitacion
situado na praza de Rafel Dieste emprézanse o
Pazo de Martelo, BIC logo da sta declaracion
como Monumento polo Decreto 522/1972, de 8
de marzo (BOE de 27/03/1973) e o Cruceiro da
Praza da Igrexa, igualmente BIC en aplicacién
do Decreto 571/1963, de 14 de marzo, sobre a
proteccion dos escudos, emblemas, pedras he-
raldicas, rolos de xustiza, cruces de termo e pe-
zas similares de interese historico-artistico. Na
mesma praza tamén se atopa a igrexa de Santa
Colomba, incluida no precatalogo das vixentes
normas subsidiarias de planeamento, do ano
85 (Concello de Rianxo).

O solar localizase na praza Rafael Dieste, n°9
e n°10, no casco antigo de Rianxo (parroquia
de Santa Colomba), concello de Rianxo, pro-
vincia de A Corufa. O solar presentaba duas
construcidns en planta baixa e primeira que se
conservaban e se ampliaron en altura, que fo-
ron demolidas, agas a fachada, para a constru-
cion dun edificio de baixo comercial mais tres
vivendas unifamiliares.

A intervencidn resolveuse integramente cun
control arqueoldxico, que interesaba a aquelas
obras que supofiian algunha remocion do sub-
solo, en concreto as cimentacions perimetrais
e central formadas por sendas gabias de 50 cm
de lado; asi como ao foso do ascensor (rectan-
gulo de 1,90 x 2,40 m aprox.), realizado nas
proximidades do extremo Leste da parcela. A
superficie da parcela ¢ de 110,85 m? a nivel de
planta baixa, a profundidade méxima acada é
158 ¢cm no oco do ascensor (respecto cota de
obra establecendo como cota cero a superficie
do pavimento da planta baixa)

Con data 11 de agosto de 2010, iniciase o con-
trol e seguimento da obra, que rematard logo
da resolucion do 18 de outubro de 2010 do
Xefe Territorial da Conselleria de Cultura e
Turismo da Corufia que emite resolucién auto-
rizando a continuidade das obras coas cautelas
establecidas pola Comision Territorial do Pa-
trimonio Histérico da Corufia, procedendo o
dia 2 de novembro de 2010, 4 exhumacion dos
ultimos restos cadavéricos localizados durante
a intervencion.

DESENVOLVEMENTO DAS OBRAS,
LOCALIZACION E DESCRITIVA DAS
EVIDENCIAS ARQUEOLOXICAS

O control arqueoldxico interesaba a aquelas
obras que supofiian algunha remocion do sub-
solo, en concreto as cimentacions perimetrais
e central formadas por sendas gabias de 50 cm
de lado; asi como ao foso do ascensor (rectan-
gulo de 1,90 x 2,40 m aprox.). Unha vez reti-
rada a soleira actual dos inmobles procédese a
apertura das gabias perimetrais e central para

a cimentacion da futura edificacion. A execu-
cién comeza polo extremo NW.

No extremo NW da parcela localizase a antiga
“cafieira” (vertedoiro de lixo) dun dos antigos
inmobles, cunha secuencia estratigrafica for-
mada por unha capa irregular de escombros
relacionados coa demolicion do antigo inmo-
ble e as obras actuais, seguido dun concheiro
(deposito formado a base de aportes de cunhas
de moluscos —ostra, mexillon, bigaro, ameixa,
vieira,...) restos de 0sos e cultura material de
adscricion recente (finais XIX-XX), asi como
abundantes restos de material de construcion.

Coa apertura da gabia de cimentacion da fa-
chada, concretamente a que se corresponde
coa metade sur, e coa apertura do oco do as-
censor, localizanse un conxunto de estruturas
e depositos de interese arqueoldxico, que pos-
teriormente, e trala visita dos SSTT do Dpto.
Territorial da Corufa, procédese a definir e
delimitar as estruturas e depositos, asi como a
retirar de forma manual os sedimentos preci-
sos para documentar e interpretar a secuencia
cronocultural detectada neste intervencion.

SECUENCIA CONSTRUTIVA E OCUPA-
CIONAL DO XACEMENTO

Sobre un solo xeol6xicamente formado por un
horizonte A superposto a un horizonte mine-
ral, realizase nun primeiro momento unha ga-
bia de cimentacién (estrutura 28), sobre a cal

se asenta un muro de grandes dimensions —es-
trutura nim. 3-, da que se conserva ata cinco
fiadas nalgun treito. Este muro que presenta
unha direccién en sentido leste-oeste, e que
presenta un grosor que supera os 50 cm. En
relacién co uso pristino deste muro construe-
se a primeira superficie de uso ou pavimento
(estrutura 26) a base de axila compactada, e
¢ probable que previamente fixesen un aporte
de material sedimentario para regularizacion e
impermeabilizacion do chan que poderia ex-
plicar a existencia do deposito hl. Este depo-
sito contén tégula na sia composicion; e tendo
en consideracion, que formando parte do re-
cheo interno do muro descrito anteriormente,
se localiza tégula cun rodamento considerable,
poderia estar indicando o desmantelamento de
estruturas e/ou niveis ocupacionais anteriores.

Con posterioridade —segundo momento- de-
téctase outro aporte de xabre (g1) sobre o cal
se volve a crear unha nova superficie de uso ou
pavimento (estrutura 25).

Nun terceiro momento, a primeira superficie
de uso hl do muro (estrutura nim. 3) e mai-
la segunda (estrutura 25) son cortadas pola
estrutura negativa 24 que estratigraficamente
poderia corresponderse coa insercion da tum-
ba localizada no perfil norte feita a base de
lousas e tégula (estrutura nim. 9, sepultura 1)
e da estrutura negativa 16 (sepultura 5), que
esta delimitada por dous anacos de tégula, que

Perfil Leste -fachada interior inmoble.

Imaxe 4. Secuencia estratigrafica e identificacion de fases de ocupacion do xacemento arqueoldxi-

co. Perfil leste da fachada interior do inmoble.

poderia ser un sepulcro de fosa aberta na te-
rra (casos documentados nos xacementos da
Lanzada, Cantodoxordo, O Pombal ou Reca-
telo); esta mesma explicacién poderia servir
para xustificar a existencia da estrutura nam.
15 (sepultura 6) que se sitda ao sur do muro.

A cuarta fase de ocupacion ven representada
polo selado das tumbas (sepultura 1 e 5) loca-
lizadas a carén do extremo norte do muro me-
diante o aporte de sedimento arxiloso (xabre),
sobre o cal se detectan duas novas superficies
de uso ou pavimentos de forma inmediata (es-
trutura 22 e 23).

Nunha fase posterior, quinta, unha vez abando-
nada a gran estrutura edilicia, sucédense unha
serie de enterramentos na zona sur (sepulturas
7 e 8); en primeiro lugar, constriese a topogra-
ficamente inferior a base de lousas chantadas e
con forma antropomorfa (sepultura 7), xa que
se semella que o derrube provocado polo muro
é retirado para realizar a sepultura; posterior-
mente, unha segunda tumba, coa realizacion
dunha segunda fosa, onde se sepulta ao ultimo
cadaver que se tefia constancia na zona inter-
vida, e que os restos osteoloxicos se atopan
baixo a medianeira da vivenda (sepultura 8).

A continuacion —sexto momento- realizase un
novo aporte de sedimento (xabre, d1) para vol-
ver construir unha nova superficie de uso (es-
trutura 21). A diferencia das anteriores onde
podemos establecer unha cronoloxia serodia
ou pertencente a Antiglidade que logo mati-
zaremos mais adiante, neste caso localizouse

Imaxe 5. Secuencia
estratigrafica locali-
zada no perfil leste da
fachada interior do in-
moble a partir do cal se
estableceron as distintas
fases de ocupacién da
parcela. No solo podese
observar as improntas
das sepulturas 5 e 6.

dous fragmentos de louza con reflexos en azul
e morado, ceramica de Manises, polo tanto
tratase de niveis baixomedievais e modernos
(s. XIV-XVII), asemade estes dep0sitos xa co-
bren o muro (estrutura 3) que xa non esta en
uso.

Con posterioridade —sétima fase de ocupa-
cion- procédese a facer un aporte de sedimen-
to mineral, c1, (xabre) sobre o cal se detecta
un importante nivel de ocupacién con restos
de cultura material que se poden fixar entre fi-
nais do século X1X e gran parte do XX. Esta
ocupacion € a responsable do concheiro que
se detecta tanto nesta zona do solar como a
testemufiada no sector NNW como se recolleu
con anterioridade. Forman parte deste sétimo
momento o0 pavimento a base de morteiro de
cemento, e as obras de instalacion de sanea-
mento e a fachada actual.

Polo tanto, o Gltimo e incluso o penultimo mo-
mento de ocupacién da parcela correspdnde-
se coa dinamica histérica do actual inmoble,
concibido como espacio residencial e abando-
nando a anterior funcién de espacio funerario,
sendo posible que a construcién da vivenda
existente fose realizada en época moderna que
sufriu unha serie de reformas e reorganiza-
cions do espazo que deron lugar ao inmoble
ou inmobles obxecto da rehabilitacion actual.

Nembargantes, 0s cinco primeiros momentos
de uso testemufiados durante a intervencion
neste sector sudeste se corresponden crono-
loxicamente coa etapa mais serodia, sen po-

dermos precisar polo momento con gran exac-
titude, dado que a cultura material recuperada
¢ exigua e non ¢ o suficientemente diagnosti-
ca, agas que permite determinar que o abando-
no da estrutura principal (UE0O3) puidera ter
sido anterior ao século XI, dado que apareceu
material arqueoldxico (p.e.PRD9-10/09-034)
selando as tumbas 6, 7 e 8, que a sUa vez, para
a construcioén da estrutura 7 fora preciso des-
montar parte do derrube do muro, UEQO3, e
polo tanto as tumbas 7 e 8, con seguridade son
posteriores a amortizacion do muro, e de cro-
noloxia anterior ao s. XI tendo en conta que 0s
restos materiais recuperados puideran retro-
traerse a esa época.

DESCRICION DAS SEPULTURAS

Foron identificadas un total de 8 sepulturas de
tipoloxia variada:

Sepultura 1. Formado pola UE009. Non foi
baleirada. Identificouse en perfil (perfil norte
do oco do ascensor). Semella que esta feita
mediante lousas de xisto e tégula chanta-
das de maneira vertical. Acada un lonxitude
minima de 131 cm e acada un profundidade
méaxima de 36 cm Atdpase ao norte da es-
trutura edilicia e pegada a mesma. Presenta
unha orientaciéon L-W. Polas dimensions que
presenta parece responder ao rito de inhuma-
cion.

Sepultura 2. Formado polas UE’s 010, 064,
090, 092. Superposta a sepultura 1, e polo
tanto localizada ao norte da estrutura edilicia
(estrutura 3). En planta presenta unha forma
rectangular de 40 x 102 cm. Profundidade
méaxima de 12 cm. Esta orientada leste — oes-

Imaxe 6. Localizacion sepultura 1 en perfil norte xerado
polo oco do ascensor.

te. Como leito da sepultura atopanse varias
lousas planas de xisto orientadas en sentido
N-S. Formando parte do depdsito localizouse
dous anacos de carbén de considerable tama-
fio. Presenta un reborde de argamasa, posi-
blemente feito a base de cal, area e arxila. E
estaba selada cun pavimento de arxila (estru-
tura 12).

No seu interior foron recuperados 4 elementos
osteoloxicos, que foron tratados con medios
quimicos antes da sUa extraccion para garantir
a sla integridade, xa que o seu estado de con-
servacion non era bo. Os restos osteoloxicos
conservados? correspondense cunha mandibu-
la inferior, e con dous 0sos longos (un Gmero,
cubito ou radio). Localizdronse no extremo
leste do sepulcro, e non presentaban conexion
anatémica, o que inicialmente nos levou a in-
terpretalo como un posible cinceiro ou osario,
resultado da acumulacidn de restos de unha ou
vairas deposicions secundarias (rito de inhu-
macion); interpretacion derivada da ausencia
de conexion anatomica, e da carencia doutros
elementos osteoldxicos mais resistentes (p.e.
denticion).

Nembargantes, si temos en conta que o0 cor-
po, apds da morte, pasa por varios procesos
de descomposicion seguidos de reccions
quimicas moi particulares (CRUBEZY,
2000, p. 28); iniciandose o proceso cunha
primeira fase de putrefaccién, seguida de
producion de diferentes gases que causaran
a degradacioén de todos os tecidos brandos.

2 Da exhumacion destes restos osteoloxicos encargouse a
empresa de restauracion BIC.

Imaxe 7. Lousas de xisto que forman parte da sepultura
2 cuberta polo pavimento (estrutura 12).

Os gases provocan que 0 corpo inche, esto
pode provocar por exemplo o deslocaliza-
cion de unha man que estaba sobre o abdo-
me en caso de que esta non estivese fixa.
Despois segue unha fase de descomposicion
en que se verifica, entre outros, a retraccion
dos musculos que poden mudar ao membros
de posicién. A degradacién e a desaparicion
dos musculos e os cartilaxes liberan aos 0sos
que acabaran por caer se non hai terra para
aseguralos. Desta forma, brazos que estive-
sen colocados en cima do peito poden caer
para os lados ou escorregar cara o baleiro.
Tal como a cabeza co paso do tempo caera
para un dos lados e cuxo maxilar abrirase.
Estes movementos son mais importantes
cando non hai ningin material que bloquee
a estes membros ou cando non é colocada
a terra directamente por encima do corpo
(CUNHA, 2008, 74-ss).

Finalmente, e trala exhumacion e a anlise en
detalle dos datos, descartouse a posibilidade
de que fose o resultado da acumulacién de
restos (cinceiro), ao considerarmos que non se
trata de problemas de conservacion diferen-
cial; sendn que existiu unha reducién previa
dos cadaveres, mediante unha incineracion
imperfecta ou cremacion, para posteriormen-
te recibir sepultura o ossilegium no ossuraria
(tumba). As escasas dimensions que presenta
a tumba parece reforzar esta hipétese, dado
gue restos osteoloxicos exhumados parecen
corresponderse cun individuo adulto, polo
tanto seria preciso unha sepultura de maio-
res dimensions para unha inhumacion sensu

Imaxe 8. Delimitacion sepultura 2 vista en planta.

estricto®. A inexistencia de 6sos queimados
(ossilegia) pode ser debido a que os restos
foron sometidos a un lavado con auga o vifio,
practica detectada noutros lugares do da pe-
ninsula durante época romana (GONZALEZ
VILLAESCUSA, 2000: 87); asi mesmo, ta-
mén se tefien documentadas noutras zonas
peninsulares, como por exemplo en S. Vicen-
te de Roquetas (Pais Valenciano), sepulturas
revestidas de cal (GONZALEZ VILLAES-
CUSA, 2000: 100), ou mesmo no caso do
noroeste e de cronoloxia posterior, 0 caso
excepcional da fosa revestida de morteiro no
caso de Ouvigo (CAAMANRO, 2007: 224). A
localizacion de carbons de grandes dimen-
sions pode ser outro argumento a favor, ainda
que tamén poderian tratarse dos restos dunha
ofrenda (feita con materiais perecedoiros).

Sepultura 3. Formado polas UE"s 013 e 074.
Localizada ao car6n da estrutura edilicia, pero
ao norte da mesma, e proxima a sepultura 2.
Para a execucion desta sepultura foi preci-
so cortar 0 pavimento que sela a sepultura 2
(estrutura 12), polo tanto, é cronoloxicamente
posterior. En planta presenta unha forma tra-
pezoidal irregular, cuxos lados maiores mi-
den 41 e 32 cm respectivamente. En planta
apreciase unha diferenciacion interna, super-
pofiéndose outra forma irregular que se apro-
xima a un cadrado con Vvértices redondeados
(lado de 18 cm aprox.). Descofiecemos a pro-

3 A non ser que esta fose soamente enterrados parte dos
membros dun individuo debido a causas accidentais
que provocasen o desmembramento do individuo pe-
rimorten. Pero é pouco probable se temos en conta a
recuperacion dos grandes carbéns dentro da tumba.

Imaxe 9. Delimitacion sepultura 3 vista en planta.

GALLZCIA 31: 107-119. 2012, ISSN: 0211-8653 | 113



Localizacién dunha necropole mixta (inhumacién, cremacion) no casco antigo de Rianxo

fundidade e seccion en perfil, tampouco o seu
contido, dado que non foi escavada. Aparente-
mente estaba cuberta de pequenos cascotes e
fragmentos de tégula (ainda que é posible que
fose parte do derrube do muro — estrutura 3-).
Debaixo deste dep6sito de pedra, localizouse
un depdsito de argamasa de idénticas carac-
teristicas que o revestimento da sepultura 2,
formado por cal, arxila e area. Responderia ao
rito de incineracion.

Sepultura 4. Formado polas UE’s 076 e
018. Localizada anexa polo W & sepultura
2, e posiblemente coetanea da mesma. Pre-
senta unha forma irregular con tendencia
globular imperfecta (eixo maior 45 cm).
Semella ter os bordes da fosa revestidos de
arxila amarelenta, e no interior conter cinzas
(sedimento cun altisimo contido organico).
Descofiecemos a profundidade e seccion en
perfil, tampouco todo seu contido, dado que
non foi escavada, so delimitada en planta. O
peche da sepulturas poderia estar composto
por didas lousas de granito. Responderia ao
rito de incineracion.

Sepultura 5. Situada en paralelo & estrutura
edilicia (estrutura 3), a 20 cm cara o norte da
mesma. Esta orientada leste-oeste; foi escava-
da na terra (fossae en terra) e non ten revesti-
mento nas paredes. Presenta forma rectangu-
lar, cunhas dimensions de 35 cm de ancho e un
longo minimo de 89 cm, e unha profundidade
minima de 34 cm. Non foi escavada integra-
mente, sO delimitada parcialmente en planta,
polo tanto descofiecemos a sta lonxitude total,
seccion e perfil, asi como o contido integro da

Imaxe 10. Delimitacion sepultura 4 vista en planta.

mesma. Estd formada polo corte estratigrafico
UEOQ16 e polo deposito UEQ72 (equiparable a
UEO082 — deposito descrito en perfil leste fa-
chada interior inmoble) que contén gran can-
tidade de materia organica. Responde a un rito
de inhumacion.

Delimitando a sepultura, a ambos lados, lo-
calizaronse dous anacos de tégulas dispostas
de maneira vertical que permitiu definir con
maior exactitude os limites da fosa, dado que
esta foi executada sobre un nivel organico, hu-
mus, e o contido da sepultura tamén presenta
un alto contido orgénico, provocou unha mi-
metizacion de ambolos depdsitos.

O sistema de cubricion ou peche da tumba pa-
rece ser un deposito de arxila, que asemade se
empregou para regularizar a superficie, e colo-
car un novo pavimento.

Estratigraficamente parece estar en relacion
coa sepultura 1.

Sepultura 6. Situada polo sur da estrutura edi-
licia (estrutura 3). Esta orientada leste — oeste;
foi escavada na terra (fossae en terra) e non
ten revestimento nas paredes. Presenta forma
rectangular, cunhas dimensiéns de 38 cm de
ancho e un longo minimo de 142 cm. Igual
gue no caso anterior, non foi escavada integra-
mente, s6 delimitada parcialmente en planta,
polo tanto descofiecemos profundidade, sec-
cion e perfil. Esta formado polo depdsito de
sedimento UEO55 (caracterizado polo alto
contido orgénico) e pola estrutura UEQ15 e
024 (gabia). Presenta unha orientacion leste —
oeste. Non se localizou evidencias de sistema

Imaxe 11. Delimitacion sepultura 5 vista en planta (limi-
tes sinalados cos anacos de tégula).

de peche da sepultura féra da cuberta de terra.
Responde ao rito de inhumacion®.

Como se pode observar en &mbalas estruturas
tipo fossae (sepulturas 5 e 6) as dimensions
son cativas, caracterizadas pola sUa estreitez,
ainda asi comparandoo con outros paralelos
como o caso de Silveirona (CUNHA, 2008:
55) non é algo anémalo, sen6n unha carac-
teristica propia. Outro exemplo tomado de
GONZALEZ VILLAESCUSA, ElI mundo
funerario romano en el Pais Valenciano: mo-
numentos funerarios y sepulturas entre los
siglos | a. de C.- VII d. de C., recolle a modo
de sintese que este tipo de sepulturas pre-
sentan un forma rectangular, trapezoidal ou
pseudoantropomorfa, e cunhas dimensiéns
medias de 174/176 cm de lonxitude, 42/41
cm de anchura e 33/27 cm de profundidade
(GONZALEZ, 2000: 103). Pero ademais, hai
que sinalar que o feito de estar escavadas no
humus, terra vexetal, puido provocar modi-
ficacidons na planta da tumba aberta, ao des-
compofierse 0s restos cadaveéricos; ou inclu-
S0 si contaron con algun tipo de estrutura de
madeira a modo de atalde ou semellante, ao
desaparecer, debido & presion, puido minguar
0 0co e posterior derrube dos noiros como se
ten documentado noutras necropoles (MO-
REDA, 2009: 57).

Sepultura 7. Formado polas UE"s 005 e 093.
Situada ao sur da estrutura edilicia (estrutura

4 Descartase que se poida tratar da gabia de cimentacién
do muro (estrutura 3) ao non se corresponder coa detec-
tada na oco do ascensor, e ao semellarse nas caracteristi-
cas a fosa da sepultura 5.

Imaxe 12. Delimitacion sepultura 6 vista en planta.

3), a uns 45 cm do lenzo exterior. Esta sepul-
tura foi seccionada durante as obras de cons-
trucion do oco do ascensor, 0 que a sla vez
permitiu identificala no perfil, dado que se ato-
pa por debaixo da cota de obra. Conservouse a
metade aproximadamente, e nela recuperaron-
se 0s restos osteoldxicos mellor conservados®,
formado por parte das extremidades inferiores
(2 fémures, 2 tibias e 2 peronés, ...). Estaba
orientada leste — oeste, coas extremidades in-
feriores cara Oriente, e en posicion estendida
de cubito supino ou de cubito dorsal, postura
gue evoca repouso, coas pernas estendidas e
0s brazos cruzados sobre o ventre ou sobre o
pubes. Responde a un rito de inhumacion. Du-
rante a intervencion localizaronse evidencias
efémeras de restos de varias falanxes que foi
imposible recuperar polo estado de conserva-
cién que presentaban.

Durante a exhumacion non foron recuperados
cravos nin grampas, polo que se descarta® o
emprego de cadaleito; asemade, tampouco foi
recuperado ningun alfinete, fibula ou botons
gue puidesen indicar a existencia dun sudario
(coa cautela precisa, xa que non se baleirou a
tumba).

5 Exhumados grazas a colaboracidn da antropéloga Ola-
lla Lopez Costas.

& A ausencia cravos ou tacholas que cumprian a funcién
de unir as taboas que formaban o contedor de madei-
ra, tipo capulus (ataude) ou sandapila onde repousaria
0 cadaver, poderia explicarse excepcionalmente, pero
constatado arqueoloxicamente noutras zonas da penin-
sula, co baleirado dun tronco de arbore ou o ensamblado
de madeira mediante o sistema de cola de milano non
deixando evidencias.

Imaxe 13. Delimitacion de restos sepultura 7 vista en
planta.

A sepultura foi executada sobre o horizonte
A, en planta ten unha forma pseudoantropo-
morfa, a altura dos pés forma unha parabola;
consta de varias lousas de granito (5) chan-
tadas a modo de parede. Ten un ancho maxi-
mo de 55 cm (exterior) e conserva 85 cm de
longo. O chan da sepultura estaba formada a
base de area de praia. Estaba cuberta con lou-
sas de pedra (3), unha delas unha catilus dun
muifio circular fragmentado, conservando
aproximadamente a metade. A parte inferior
da mesma, a que se atopaba en contacto cos
restos 6seos, concretamente na parte mais ex-
terna, conserva restos de feluxe, que nun con-
texto tardorromano poderiase explicar como
consecuencia de ritos purificatorios postde-
posicionais’ (libacions, queima de ofrendas,
...), como poderian ser as festas denicales,
que eran celebracions funerarias nas que se
visitaban as tumbas, facianse sacrificios e de-
positabanse nas tumbas a través de conduc-
tos, como poderia selo noso caso a traveso
do oco do eixo do muifio. Celebrébanse en
diversas datas, como por exemplo no aniver-
sario da morte do defunto, nos idus, nas ka-
lendas e nonas (GONZALEZ VILLAESCU-
SA, 2000: 83, 428).

Este tipo de sepulturas que adoitan presentar
formas trapezoidais irregulares, feitas a base
de soportes laterais de lousas, e abandonando
a forma rectangular perfecta do periodo roma-
no, soen difundirse en época tardia (GONZA-
LEZ VILLAESCUSA, 2000: 100).

Vid. GONZALEZ VILLAESCUSA, 2000: 83.

Imaxes 14. Delimitacidn restos sepultura 7 e 8.

Sepultura 8. Formado polas UE"s 006 e 060.
Situada ao sur da estrutura edilicia (estrutura
3), a uns 90 cm do lenzo exterior. Presenta
unha orientacion leste — oeste. A maior parte
desta estrutura esta baixo a medianeira do in-
moble colindante. Sé foi recuperado un peque-
no conxunto de restos osteol6xicos en moi mal
estado de conservacion (Umero e/ou fémur).

Desde un punto de vista tipoloxico semella
responder a0 mesmo patrén construtivo que o
caso anterior (sepultura 7), formada por unhas
lousas chantadas de maneira vertical delimi-
tando o espazo para depositar o cadaver, e cu-
berta con lousas de granito (3); pero a diferen-
cia do anterior os restos osteoldxicos estaban
amalgamados con terra. Responde a un rito de
inhumacion.

Esta sepultura esta asentada enriba da sepul-
tura 7, e polo tanto, posterior a esta. Segundo
a informacion obtida, esta é a sepultura mais
recente de todas as detectadas durante a inter-
vencion.

Cabe facer unha relacion cronoestratigrafi-
ca da orde de construcion / amortizacion das
tumbas; asi as primeiras en executarse son a
1, 5 e 6, sen poder establecer a relacion co-
rrelacions entre elas; posteriormente realizase
a tumba 2, logo a 3 e 4 (ou viceversa), para
executarse logo a 7, e finalmente a 8.

A modo de conclusion podemos dicir que fo-
ron localizadas 8 sepulturas que responden a 4
tipoloxias distintas: fossae en terra (2), sopor-
tes laterais e cuberta en lousas de granito (2),
cistas (2), estrutura rectangular con reborde en

Imaxes 15. Vista en perfil sepultura 8.

TABOA RESUMO

SEPULTURA TIPO FORMA CUBRICION SOLO RITO

Sepultura 1 Lousa e tégula ? ? ? Inhumacion
Sepultura 2 Argamasa Rectangular Arxila —pavimento? Lousas Incineracion
Sepultura 3 Cista Trapezoidal irregular Cascotes e frag. tégula ? Incineracion
Sepultura 4 Cista Globular Arxila ? Incineracion
Sepultura 5 Fossae en terra Rectangular Arxila ? Inhumacion
Sepultura 6 Fossae en terra Rectangular Terra ? Inhumacion
Sepultura 7 Soportes laterais en lousa Pseudo-antropomorfa? Lousas de granito ? Inhumacion
Sepultura 8 Soportes laterais en lousa Pseudo-antropomorfa? Lousas de granito Area Inhumacion

argamasa (1), lousa e tégula (1). Cinco das
sepulturas responden ao rito de inhumacion
e presentan a mesma orientacion, leste-oeste.
En xeral, son sepulturas pobres na sta cons-
trucion, aproveitando nalgun caso material
romano (p.e. tégula, muifio,...); para as inhu-
maciéns non se aprecian restos de posibles
estruturas sepulcrais feitas en materiais pere-
cedoiros como os capuli ou sandapilae, coa
localizacion de cravos, o0 que poderia estar in-
dicando que os cadaveres foron envoltos nun
sudario. Tampouco presentan sinais superfi-
ciais que aseguren a sua identificacion a modo
de lapidas ou semellantes. Asemade, ningunha
das tumbas presenta enxoval, caracteristica
esta xeneralizada dende época baixoimperial
(284-395 d.C.), e principalmente para os ente-
rramentos cristians.

A variedade tipoloxica e a superposicion dal-
gunhas das tumbas poden estar indicando que
se trata dunha necropole de longa duracion,
hiptese que viria avalada pola existencia de
tumbas de inhumacién e incineracién (crema-
cién), e a reutilizacion de materiais de constru-
cion poderia estar indicando unha operacion
de limpeza previa, de purificacion do espa-
Z0 propicio para 0s enterramentos cristians
(CUNHA, 2008:78); xa que ademais, moitos
dos depdsitos, que forman parte da necrdpole,
caracterizanse pola gran cantidade de carbdns
gue contefien, que poderian ter a sua explica-
cion nun proceso de queima de ofrendas para
librarse de impurezas. Paralelamente, fagase

notar que formando parte da construcién edili-
cia, estrutura 3, atépase gran cantidade de ana-
cos de tégula a modo de recheo interior, que
poderian estar re-aproveitadas froito do des-
mantelamento de construcions mais antigas.

Outro dos argumentos a ter en conta a hora
de establecer que se trata dunha necrépole de
longa duracién, ¢ a localizacién de varios pa-
vimentos de arxila superpostos uns a outros, e
intercalados nalgln caso coas tumbas, que nos
indica un uso intensivo e unha longa amortiza-
cion deste espazo.

Como acabamos de ver, as sepulturas pare-
cen nun espazo relativamente pequeno, con-
centradas, e con certa orde ou organizacion
(orientadas L-W, paralelas unhas a outras),
superpofiéndose unhas sobre outras; vertebra-
das arredor dun importante elemento arquitec-
tonico como € a estrutura 3. Un muro cunhas
dimensidns considerables, acadando un ancho
superior aos 60 cm, cunha fabrica moi coida-
da, que delimita cara o norte un espazo interno;
pon de relevo a existencia dunha importante
construcion, que asemade atrae gran cantidade
de sepulturas ao seu carén, chegando incluso
a superpofierse. Construcion que debeu ter un
intenso trasfego e longa pervivencia, a tenor
da sucesidns de pavimento coa que conta. Polo
tanto, un espazo, unha construcion cunha sig-
nificacion importante ou especial, como o de-
mostra as slas caracteristicas arquitectonicas
e a concentracion de sepulturas ao seu redor,

0 que poderia estar indicando a existencia dun
santuario ou mausoleo (ou simple basilica).
Algo significativo ao respecto, ¢ que parece
existir un intento de depositar 6s cadaveres
nunha zona moi determinada, en contacto uns
oS outros; eso si, sen alterar os depositos ca-
davéricos anteriores, e xerando unha excesiva
masificacion nesta zona en concreto, en vez de
empregar outras zonas que presupofiemos non
ocupadas do entorno.

CRONOLOXIAE CONTEXTO
HISTORICO XERAL

A localizacion de 8 tumbas, tres delas res-
ponden ao rito de incineracion e as cinco res-
tantes ao rito de inhumacién, e todas elas, a
priori, sen enxoval e ordenadas arredor dun-
ha construcion e paralelas unhas as outras
cunha orientacion leste — oeste (inhumacion)
parece estar indicando a alternancia de rituais
ao longo dun periodo relativamente amplo, e
en ningunha delas se localizou enxoval. A au-
sencia de enxoval pode explicarse por cues-
tions simbolicas, como acontece no mundo
cristian; ou ben por cuestiéns socioeconémi-
cas, en caso de tratarse dunha clase social ca-
racterizada pola pobreza extrema (reaprovei-
tamento de materiais de construcion antigos
—tégulas e imbrices-, ausencia de elementos
de mortalla (restrinxido quizais a elementos
perecedoiros como alimentos, incenso, flo-
res, roupa, ...). No mundo romano se detecta
o cambio das lucernas polo cirios (feluxe no
interior co catillus?) que apenas deixan evi-
dencias do seu uso.

Segundo a informacién da que se dispon para
a realidade galega, semella que o cambio de
ritual funerario de incineracion a inhumacion
acaece a finais do s. II d.C. (CAAMANO,
2007:76-77); nembargantes, a simultaneidade
de rituais é habitual ao longo de todo o perio-
do romano e posiblemente en datas mais tar-
dias®. Ainda asi, € habitual que as inhumaciéns
romanas vaian acompafiadas dun enxoval a
modo de ofrendas, a diferencia do que sucede
COS primeiros enterramentos cristians que se
caracterizan pola sUa ausencia.

A mediados do século III d. C. podense fixar as
orixes do cristianismo en Galicia (CAAMA-
NO, 2007:55), a pesar de que non seré ata o
ano 313 d.C. co Edicto de Milén, cando se
oficializa a tolerancia do Cristianismo, e pos-

teriormente no ano 380, co Edicto de Tesaloni-
ca, cando se torna a relixion do Estado. No sé-
culo IV, existe constancia documental a través
dos concilios episcopais e dos restos arqueo-
léxicos, como acontece co sartego da igrexa
de Termes, Carballedo — Lugo pertencente &
época constantiniana, datado entre o ano 320-
330 d.C. Asemade, continuara a coexistir du-
rante varios séculos o rito pagan co cristianis-
mo (DIAZ e TORRES, 2000, p. 237, CUNHA
90), a incineracion e a inhumacién. Non existe
unha espiritualidade homoxénea.

Dende unha perspectiva arquitecténica, as se-
pulturas de inhumacion de época romana pre-
sentan unha forma rectangular, que posterior-
mente tornaranse cada vez mais paralepipetas
e antropomorfas nas necrépoles paleocristians,
como poderia ser o caso das sepulturas 7 e 8.

Tendo en conta 0 exposto, e atendendo ao
Nnoso rexistro arqueoldxico onde contamos con
varias sepulturas de incineracion, outras tum-
bas de inhumacién que estan feitas con ma-
teriais construtivos romanos reaproveitados
(desmantelamento de estruturas anteriores),
entre outras consideracions; podemos esta-
blecer unha cronoloxia ampla atendendo aos
paralelismos doutras necropoles da nosa orbe,
establecendo unha orixe arredor do s. 1l d.C.
e un abandono anterior ao séculos centrais da
Idade Media (s. X-XII), posiblemente nos sé-
culo VI-VII d.C., convencionalmente o que
consideramos Antiguidade e Tardoantiglidade
ou periodo xermanico®.

Existen referencias publicadas que podemos
considerar como paralelismos, como 0 caso
de Guisande no que foron localizadas sepultu-
ras austeras, sen enxoval, que responden a un
ritual de inhumacion, cunha orientacion L-W,
feitas con tégula e imbrice, para as cales se es-
tableceu unha ampla cronoloxiaentre 0 s. IV e
o VIl (CAAMANO, 2007: 71).

8 Debemos indicar, a este respecto, que, na actualidade,
dubidase de que a incineracion fose realmente contraria
ao dogma cristidn, ainda que Carlomagno o prohibise
no periodo 775-790, baixo pena de morte. Asi Agustin
Azcarate, considera que a Igrexa nunca condenou ofi-
cialmente a incineracion acompafiada de enxovais e de-
positos funerarios, posto que a significacion deste non
era pagan, sendn nada mais que social (dende Bernardez
Vilar, O Comezo da nosa Idade Media, pp. 68).

Para o noroeste podemos fixar como data sig-
nificativa o século I d.C., momento no que a
incineracion comeza a ser substituida pola in-
humacién.?. No s. IV a inhumacion predomi-
na no mundo romano, ainda que &mbolos dous
ritos poden sobrevivir coetaneamente nunha
mesma necrépole. As tumbas de incineracion,
menos abundantes en Galicia, caracterizanse
por ser enterramentos en fosa ou cista, feitas
con laxes de lousa ou tégula e que contefien
no seu interior unha urna cineraria que garda
as cinzas do defunto. As tumbas cubrianse con
fragmentos de tellas e laxes de lousa e non son
frecuentes os sistemas de proteccion dos res-
tos incinerados, agas nalgin caso que se fai
mediante tellas dispostas de forma triangular,
trapezoidal ou rectangular.

A modo de epilogo cabe sinalar a excepcio-
nalidade do estado de conservacion dos res-
tos dos individuos enterrados e a ausencia de
elementos de sinalizacion das tumbas (p.e.
lapidas, estelas, ...). Tamén cabe volver refe-
rirse a natureza da intervencién arqueoldxica
centrada nun control e seguimento das obras,
gue non afectaron a todo o subsolo nin a toda
a parcela. A propia natureza da intervencion
non permite unha documentacién ampla,
exhaustiva e detallada; a pesar de recoller
0 maximo de informacion posible, existen
moitos baleiros, mais preguntas que repos-
tas e mais conxecturas do desexable. Unido
elo, a propia complexidade do xacemento,
caracterizado por remexidos provocados por
enterramentos sucesivos que remexen o sub-
solo provocando alteracions estratigraficas
e destrucion / alteracion dos contextos mais
antigos.

Os materiais arqueol6xicos exhumados e es-
tudados, non permiten aclarar grandes cues-
tions; seria preciso realizar analises mais
especializados (p.e. radiométricos) que per-
mitan incrementar a informacién dispofiible
e confirmar ou desmentir algunhas das hipo-
teses esgrimidas. De seguro gue novas inter-
vencions arqueoldxicas no entorno aportaran
mais informacion ao respeto, como puidera
sen os limites e organizacion da necropolis
e as areas residencias ou habitacionais desta
poboacién.

BIBLIOGRAFIA ESPECIFICA CITADA:
BERNANDEZ VILAR, X. (2003): <<O co-
mezo da nosa ldade Media. A Galicia que se
emancipou de Roma>>. Ed. Toxosoutos. Noia.

CAAMANO GESTO, J. M. (2007): <<A Ga-
licia romana>>. En La Gran Historia de Ga-
licia. Tomo Ill, Vol. Il. Economia, Sociedade,
Relixion e Ate. O Mundo Suevo. Ed. Arrecife
Edicions Galegas. A Corufia.

(1978): <<Prisciliano de Avila: Ocultismo y
poderes carismaticos en la lglesia Primiti-
va>>, ed. Espasa-Calve, Madrid.

COMOXO, X.; SANTOS, X. (1997): <<A
heraldica nas terras de Rianxo: brasoéns e li-
naxes>>, ed. Deputacién da Corufia.

CUNHA, Mélanie (2008): <<As necrépoles de
Silveirona (Santo Estévao, Estremoz). Do mun-
fo funerdio romano & Antiguidade Tardia>>,
en Suplemento 4 de O Arqueblogo Portugués.
Museo Nacional de Arqueologia. Lisboa.

CRUBEZY, E. (2000): <<L étude des sépul-
tures, ou du monde des morts au monde des
vivants>>. En FERDIERE, A. (dir.): Archéo-
logie funéraire. Editions Errance. Paris

DIAZ, P. C.; TORRES, J. M. (2000): <<Per-
viciencias paganas en el cristianismo hispano
(siglos IV-VII)>>. En SANTOS, J.; TEJA, R.
(eds): EI Cristianismo. Aspectos histéricos de
su origen y difusion en Hispania. Actas del
symposium de Vitoria-Gasteiz, Nov. 1996.
Vitoria — Gasteiz: Universidad del Pais Vasco,
pp: 235-262.

GONZALEZ VILLAESCUSA, R. (2001):
<<El mundo funerario romano en el Pais Va-
lenciano: monumentos funerarios y sepulturas
entre los siglos | a. de C.- VII d. de C.>>, Ed.
Madrid: Casa de Velazquez; Alicante: Institu-
to Alicantino de Cultura “Juan Gil-Albert”.

MOREDA BLANCO, J.; SERRANO NO-
RIEGA, R. (2009): <<La necropolis judia
del Paseo de la Acera de Recoletos (Vallado-
lid)>>, ed. Consejeria de Cultura y Turismo,
Junta de Castilla y Ledn, Col. Memorias nam.
18, Arqueologia en Castillay Leon. Valladolid.

GALLZCIA 31: 107-119. 2012, ISSN: 0211-8653 | 119



